
Rheoliadau Cyngor y Gweithlu Addysg
(Prif Swyddogaethau) (Cymru) 2015

RHAN 7
Rhoi gwybodaeth: cyflogwyr, asiantau a chontractwyr

Adroddiadau cyflogwyr
45.—(1) Mae Atodlen 5 (sy’n gwneud darpariacth mewn perthynas a gwybodaeth a roddir i’r
Cyngor) yn cael effaith.

(2) Rhaid i gyflogwr perthnasol hysbysu’r Cyngor am ffeithiau achos a darparu’r holl wybodaeth
a restrir yn Rhan 1 o Atodlen 5 sydd ar gael i’r cyflogwr perthnasol mewn perthynas & pherson
cofrestredig—

(a) pan fo’r cyflogwr hwnnw wedi peidio & defnyddio gwasanaeth person cofrestredig ar
sail—

(1) camymddwyn;
(i1) anghymhwysedd proffesiynol; neu
(iii) collfarn am drosedd berthnasol o fewn ystyr adran 27 o Ddeddf 2014; neu

(b) pan allai’r cyflogwr hwnnw fod wedi peidio 4 defnyddio gwasanaeth person cofrestredig
ar sail o’r fath, oni bai bod y person cofrestredig wedi peidio & darparu’r gwasanaethau
hynny.

(3) Rhaid i’r Cyngor sicrhau bod yr holl wybodaeth a ddarperir iddo o dan y rheoliad hwn ar
gael i—

(a) Pwyllgor Ymchwilio; a

(b) Pwyllgor Addasrwydd i Ymarfer pan fo’n ystyried bod yr wybodaeth yn berthnasol i’r
achos a atgyfeiriwyd ato gan y cyflogwr yn unol a pharagraff (1).



